
 
                  ᑐᓴᕋᑦᓴᖅ 

 

ᓄᓇᕗᑦ ᓴᖅᑭᖅᑎᑦᓯᔪᖅ ᐅᔭᕋᕐᓂᐊᕋᑦᓴᓯᐅᖃᑦᑕᓂᕐᒧᑦ ᐊᒻᒪᓗ ᐅᔭᕋᕐᓂᐊᖅᑐᓕᕆᓂᕐᒧᑦ 
ᐸᕐᓇᐅᑎᒥᒃ 

 

ᑐᕌᓐᑐ, ᐋᓐᑎᐅᕆᐅ (ᒫᑦᓯ 5, 2007) - ᑕᐃᕕᑎ ᓯᒪᐃᓚᑦ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ, ᐅᓪᓗᒥ ᓴᖅᑭᖅᑎᑦᓯᖅᑲᐅᔪᖅ ᓄᑖᒥᒃ ᓄᓇᕗᑦ ᒐᕙᒪᒃᑯᖏᑕ 
ᐅᔭᕋᕐᓂᐊᕋᑦᓴᓯᐅᖃᑦᑕᓂᕐᒧᑦ ᐊᒻᒪᓗ ᐅᔭᕋᕐᓂᐊᖅᑐᓕᕆᓂᕐᒧᑦ ᐸᕐᓇᐅᑎᖓᓂᒃ 75-ᖓᓂ ᐊᕐᕌᒍᑕᒫᖅᓯᐅᑎᖓᓂ 
ᑲᑎᒪᔪᓂ ᐅᔭᕋᕐᓂᐊᕋᑦᓴᖅᓯᐅᖅᑏᑦ ᐊᒻᒪᓗ ᐅᔭᕋᕐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑕ ᑲᓇᑕᒥ. ᐸᕐᓇᐅᑎᑦ 
ᐊᑕᖏᖅᑐᓂᒃ ᐊᑐᐊᒐᖃᖅᑎᑦᓯᔪᑦ ᐃᑲᔪᖅᓱᐃᒍᑎᑦᓴᓂᒃ ᐅᔭᕋᕐᓂᐊᖃᑦᓴᓯᐅᖃᑦᑕᓂᕐᒧᑦ ᐊᒻᒪᓗ 
ᐅᔭᕋᕐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. 
 
“ᑐᕌᒐᖃᖅᑐᖅ ᐸᕐᓇᐅᑎᑦ ᐊᑐᐃᓐᓇᖅᑕᖃᖁᔨᓪᓗᑎᒃ ᓴᙱᔪᓂᒃ ᐊᒻᒪᓗ ᒪᑭᒪᐃᓐᓇᕈᓐᓇᖅᑐᓂᒃ 
ᐅᔭᕋᕐᓂᐊᖅᑐᓕᕆᓂᕐᒃᒥ ᐃᑲᔪᕐᓂᖃᕈᓐᓇᕐᓗᑎᒃ ᐃᓅᓯᖃᑦᓯᐊᕈᓐᓇᓂᕐᒥᒃ ᓄᓇᕗᒻᒥᐅᓕᒫᓄᑦ,” ᐅᖃᖅᓯᒪᔪᖅ 
ᓯᒪᐃᓚᑦ. 
 
ᐸᕐᓇᐅᑎᑦ: ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᖃᑦᑕᓂᕐᒧᑦ ᐊᒻᒪᓗ ᐅᔭᕋᕐᓂᐊᖅᑐᓕᕆᓂᕐᒧᑦ ᐸᕐᓇᐅᑎᑦ, 
ᓇᓗᓇᐃᔭᐃᒍᑎᐅᓯᒪᔪᖅ ᐊᑐᐊᒐᖅᑎᒍᑦ ᑐᕌᒐᖏᓐᓂᒃ ᐊᒻᒪᓗ ᖃᓄᐃᓕᐅᓪᓚᑦᑖᕈᑎᐅᓂᐊᖅᑐᓂᒃ 
ᐱᐅᓯᕚᓪᓕᖅᑕᐅᒍᓐᓇᖁᓪᓗᒋᑦ ᓯᑕᒪᐅᓕᖓᔪᑦ, ᐅᕝᕙᓗ “ᑐᙵᕕᒋᔭᐅᓂᐊᖅᑐᑦ”: ᐊᕕᑦᑐᖅᓯᒪᕕᐅᔪᒥ 
ᑐᙵᕕᖃᕐᓂᖅ; ᓄᓇᓕᓐᓂ ᐱᕚᓪᓕᕈᑎᖃᕈᓐᓇᕐᓂᖏᑦ; ᐱᖁᑎᕐᔪᐊᓂᒃ ᓴᓇᕙᓪᓕᐊᓂᖅ; ᐊᒻᒪᓗ ᐊᕙᑎᑦᑎᓐᓂᒃ 
ᑲᒪᑦᓯᐊᕆᐊᖃᕐᓂᖅ. ᐸᕐᓇᐅᑎᑦ ᓴᖅᑭᖅᓯᒍᑕᐅᔪᖅ ᐊᑐᐊᒐᕐᓂᒃ ᐊᕙᑎᓕᕆᓂᕐᒧᑦ ᑲᒪᑦᓯᐊᕆᐊᖃᕐᓂᕐᒧᑦ 
ᐅᔭᕋᕐᓂᐊᕋᑦᓴᖅᓯᐅᖃᑦᑕᖅᑐᓄᑦ, ᐅᔭᕋᕐᓂᐊᖅᑐᓕᕆᓂᕐᒧᑦ, ᐊᒻᒪᓗ ᓴᓗᒻᒪᖅᓴᐃᖃᑦᑕᓂᕐᒧᑦ ᓄᓇᕗᒻᒥ, ᐊᒻᒪᓗ 
ᓇᓗᓇᐃᖅᓯᓯᒪᒍᑎᐅᓪᓗᓂ ᒪᑭᒪᐃᓐᓇᒍᓐᓇᖅᑐᓂᒃ ᐱᕙᓪᓕᐊᑎᑦᓯᒋᐊᖃᕐᓂᕐᒧᑦ. 
 
ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᖃᖅᓯᒪᔪᑦ ᐱᓕᕆᖃᑎᖃᕈᒪᓂᕐᒧᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᕗᑦ 
ᑐᙵᕕᒃᑯᓐᓂᒃ ᓇᓗᓇᐃᖅᓯᓯᒪᒐᓱᐊᕐᓗᑎᒃ ᐊᑐᐊᒐᖅᑕᖃᕋᓗᐊᕐᒪᖔᖅ ᐅᔭᕋᕐᓂᐊᖅᑐᓕᕆᔨᐅᔪᑦ 
ᖃᑭᒍᓐᓇᖅᓯᖁᓪᓗᒋᑦ, ᐃᓚᐅᖃᑕᐅᒍᓐᓇᖅᓯᖁᓪᓗᒋᓪᓗ ᓄᓇᕗᒻᒥᐅᑦ ᑮᓇᐅᔭᓕᐅᕈᑕᐅᒍᓐᓇᕐᓂᖓᓄᑦ 
ᐅᔭᕋᕐᓂᐊᖅᑐᓕᕆᓂᖅ, ᐊᒻᒪᓗ ᓴᐳᔾᔭᐅᓯᒪᖁᓪᓗᒍ ᐊᕙᑎᕗᑦ. ᑐᕌᒐᖃᖅᑐᑎᒃ ᐊᑦᓱᕉᑎᖃᖅᐸᓪᓕᐊᔪᑦ 
ᐅᔭᕋᕐᓂᐊᖅᑐᓕᕆᓂᕐᒧᑦ ᐱᔪᓐᓇᕐᓂᐅᒋᐊᓕᓐᓂᒃ ᓲᕐᓗ ᐃᓕᓐᓂᐊᖅᑐᓕᕆᓂᕐᒧᑦ, ᐱᓕᒻᒪᑦᓴᐃᓂᕐᒧᑦ, ᐊᒻᒪᓗ 
ᓄᓇᓕᓐᓂ ᑐᓴᕆᐊᕐᕕᖃᖃᑦᑕᓂᕐᒧᑦ. 
 
ᐸᕐᓇᐅᑎᑎᒍᑦ ᐱᓕᕆᓂᐊᕐᓂᕋᖅᓯᒪᒻᒥᔪᑦ ᓴᓇᔭᐅᕙᓪᓕᐊᒐᔭᕐᓂᖏᓐᓂᒃ ᐱᖁᑎᕐᔪᐊᑦ ᑲᑐᔾᔨᖃᑕᐅᓗᑎᒃ 
ᐅᔭᕋᕐᓂᐊᖅᑐᓕᕆᔩᑦ, ᐱᕚᓪᓕᕈᑕᐅᒍᓐᓇᖁᓪᓗᒋᑦ ᓴᓇᕙᓪᓕᐊᓂᐅᖃᑦᑕᖅᑐᓂᒃ, ᐊᒻᒪᓗ ᐅᔭᕋᕐᓂᐊᕋᑦᓴᓂᒃ 
ᖃᐅᔨᓴᕐᓂᐅᕙᑦᑐᓂᒃ ᐊᒻᒪᓗ ᑐᑭᓯᒋᐊᕈᑎᑦᓴᓂᒃ ᐃᑲᔪᖅᓱᖅᑕᐅᒍᓐᓇᖁᓪᓗᒋᑦ ᐅᔭᕋᕐᓂᐊᕋᑦᓴᓯᐅᕐᓂᐅᕙᑦᑐᑦ 
ᐊᒻᒪᓗ ᐅᔭᕋᕐᓂᐊᕐᓂᐅᕙᑦᑐᑦ. 
 

ᐸᕐᓇᐅᑎᑦ: ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᖃᑦᑕᓂᕐᒧᑦ ᐊᒻᒪᓗ ᐅᔭᕋᕐᓂᐊᖅᑐᓕᕆᓂᕐᒧᑦ ᐸᕐᓇᐅᑎᑦ 
ᐊᑐᐃᓐᓇᐅᔪᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐅᕙᓂ 
www.edt.gov.nu.ca/parnautit.

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᑦᓴᖅ: 
ᐄᕙ ᒪᐃᑯ, ᐊᐅᓚᑦᓯᔨ, ᑐᓴᕋᑦᓴᓕᕆᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐅᖄᓚᐅᑎᖓ: (867) 975-7814     ᓱᒃᑲᔪᒃᑯᑦ: (867) 975-7808 
ᖃᕆᓴᐅᔭᒃᑯᑦ: emichael@gov.nu.ca
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒃ: www.edt.gov.nu.ca

